
Hakinishakti Kavacham

ஹாகிநீஶக்திகவசம்

அத² சதுரஶீதிதம: படல:

ஶ்ரீஆநந்த³பை⁴ரவ உவாச
அதா²தௌ³ கத²யாநந்த³பை⁴ரவி ப்ராணவல்லபே⁴ ।
கவசம் ஹாகிநீதே³வ்யா: பரமாநந்த³வர்த⁴நம் ॥ 84-1॥
ஹேதுயுக்தம் ஶ்ரத்³த⁴யா மே கருணாஸாக³ரஸ்தி²தே ।
ஶீக்⁴ரம் விரசயாநந்த³ கவசம் ஸாரமங்க³ளம் ॥ 84-2॥
ஶ்ரீஆநந்த³பை⁴ரவீ உவாச
ஆதௌ³ ஶ‍்ரு’ணு மஹாவீர பரமாநந்த³ஸாக³ர ।
கவசம் ஹாகிநீதே³வ்யா:ஸம்ஸாரார்ணவதாரகம் ॥ 84-3॥
யஸ்ய ஸ்மரணமாத்ரேண யோகீ³ யோக³ஸ்தி²ரோ ப⁴வேத் ।
அந்தரிக்ஷே ச பூ⁴லோகே பாதாலே யே சராசரா: ॥ 84-4॥
ஸ்தம்பி⁴தா வேபமாநா:ஸ்யுர்வித்³யாஜ்ஞாநாதி³பாட²த: ।
கவசத்⁴வநிமாத்ரேண பூ⁴தப்ரேதபிஶாசகா: ॥ 84-5॥
வித்³ரவந்தி ப⁴யார்தா வை காலருத்³ரப்ரபா⁴வத: ।
யதா²ऽऽலோகோ வஹ்நிமத்⁴யே ஸ்தி²ரோ ப⁴வதி நிஶ்சிதம் ॥ 84-6॥
ௐ அஸ்யா:ஶ்ரீஹாகிநீதே³வ்யா:ஸாநந்த³ஸாரமங்க³ளஸ்ய மஹாகவசஸ்ய
ஸதா³ஶிவ ரு’ஷிர்கா³யத்ரீச்ச²ந்த:³ஶ்ரீஹாகிநீபரதே³வதா க்லீம் பீ³ஜம்
ஸ்வாஹா ஶக்தி:ஸித்³த⁴லக்ஷ்மீமூலகீலகம் தே³ஹாந்தர்க³த
மஹாகாமஸித்³த்⁴யர்தே² ஜபே விநியோக:³ ।
ௐ பாது ஶீர்ஷசக்ரம் மே க்லீம் பாது பா⁴லமண்ட³லம் ।
ஸ்வமூலம் பாது மே நித்யம் லோசநத்ரிதயம் மம ॥ 84-6॥
க³ண்ட³யுக்³மம் ஸதா³ பாது வாக்³ப⁴வாத்³யா மநோரமா ।
ஶ்ரீம் ஹ்ரீம் பாது கர்ணயுக்³மம் ஹாகிநீ பரதே³வதா ॥ 84-7॥
மஹாவித்³யா ஸதா³ பாது மமோஷ்டா²த⁴ரஸம்புடம் ।

1



ஹாகிநீஶக்திகவசம்

த³ந்தாவலியுக³ம் பாது ஹ்ரீம் ஶ்ரீம் ஸ்வாஹா பரேஶ்வரீ ॥ 84-9॥
க்லீம் ஹ்ரீம் ஶ்ரீம் ஹாகிநீதே³வீ ஸ்வாஹா பாது ரஸப்ரியாம் ।
ஸ்ரு’க்கநீம் பாது ஸததம் ஶக்தி: காமவரா மது: ⁴ ॥ 84-10॥
ஸ்வாஹா பாது ஶிகா² ஶக்திர்ப்⁴ரூமத்⁴யம் பாது ஸர்வதா³ ।
ஹாகிநீ மண்ட³லம் பாது பராநாதே²ஶ்வரீ பரா ॥ 84-11॥
ஸுந்த³ரீ ஸர்வதா³ பாது த்³வித³லம் காமஸுந்த³ரீ ।
அம்ரு’தாக்²யா ஸதா³ பாது ப்⁴ரூப்ரகாஶஸ்த²லம் மம ॥ 84-12॥
வஹ்நிஜ்வாலா ஸதா³ பாது ப்⁴ரூஶ்மஶாநஸ்த²லம் மம ।
ஸுரபீ⁴ பாது மாயாஸ்த்ரம் ஸ்வாஹா மே ப்⁴ரூக³தச்ச²த³ம் ॥ 84-13॥
த்ரிகோணம் பாது காமாக்²யா ஹாகிநீ பரமேஶ்வரீ ।
த்ரிபுரா ஸுந்த³ரீ பாது த்³விஷட்கோணம் ஸதா³ மம ॥ 84-14॥
ஹிங்கு³லாதே³ஶ்வரீ பாது ஷட்கோணபி³ந்து³மண்ட³லம் ।
ஸப்தபூ⁴பி³ம்ப³மாபாது பூ⁴தலாந்த:ப்ரகாஶிநீ ॥ 84-15॥
மஹாஶதத³லம் பாது ஶதகோடிமருப்ரியா ।
கு³ருவித்³யாமயீ பாது வாணீ மே மத்தகா³மிநீ ॥ 84-16॥
சதுர்த்³வாரம் ஸர்வசக்ரம் பாது மே பரமேஶ்வரீ ।
அத்யந்தது:³க²ஹந்த்ரீ மே மநஶ்சக்ரம் ஸதா³ऽவது ॥ 84-17॥
ஶப்³த³ப்³ரஹ்மமயீ பாது சந்த்³ரமண்ட³லமேவ மே ।
அகாலதாரிணீ து³ர்கா³ஸர்க³ஸ்தி²த்யந்தகாரிணீ ॥ 84-18॥
மஹாபுருஷஸம்ஸ்தா²நம் ஹாகிநீ மண்ட³லம் மம ।
பாது வர்ணமயீ தாரா சந்த்³ரார்த⁴ம் மே ஸுரேஶ்வரீ ॥ 84-19॥
உந்மநீநக³ரம் பாது வஹ்நிகுண்ட³நிவாஸிநீ ।
மதி³ரா பாது ஸததம் பா⁴லம் விஷஹரா மம ॥ 84-20॥
த⁴ர்மதா³ ஜ்ஞாநதா³ பாது த⁴ர்மஜ்ஞாநபத³ம் மம ।
தாலபத்நீஶ்வரீ பாது அம்ரு’தாநந்த³காரிணீ ॥ 84-21॥
வைராக்³யநிகரம் பாது பி³ந்து³ஸ்தா²நம் மஹாப³லா ।
த்ரிதாரீ கூடஶக்திர்மே ஸதா³ பாது விஶுத்³த⁴கம் ॥ 84-22॥

ஶாகிநீஶம் ஸதா³ பாது ஶாகிநீ குலபை⁴ரவீ ।
ஸப்தத்³வீபேஶ்வரீ பாது மம ஷோட³ஶபங்கஜம் ॥ 84-23॥
ஶாகிநீ பை⁴ரவீ பாது சண்ட³து³ர்கா³ஸரஸ்வதீ ।
குமாரீ குலஜா லக்ஷ்மீ:ஸித்³தா⁴ர்த²ம் மே ஸதா³ऽவது ॥ 84-24॥
ஹ்ரு’த³யம் பாது ஸததம் ஶாகிநீ பரமேஶ்வரீ ।
பீ³ஜரூபா ஸதா³ தே³வீ மஹாமஹிஷகா⁴திநீ ॥ 84-25॥
உத³ரம் பாது ஸததம் யோகி³நீகோடிபி:⁴ ஸஹ ।
உமா மஹேஶ்வரீ பாது ப்ரசண்டா³ மம ப்ரு’ஷ்ட²கம் ॥ 84-26॥
சாமுண்டா³பை⁴ரவீ பா³லா பார்ஶ்வயுக்³மம் ஸதா³ऽவது ।
பரமா சேஶ்வரீ பாது தே³வமாதா ஸ்தநத்³வயம் ॥ 84-27॥
ஸௌபா⁴க்³யஹாகிநீ தே³வீ பாயாத்து யக்ஷஸ: ப்ரியம் ।
ஆத்³யா தே³வீ ஶிகா²ரூபா பு⁴ஜயுக்³மம் ஸதா³ऽவது ॥ 84-28॥
ஸர்வாபராத⁴ஹர்த்ரீ மே காமவித்³யா த³ஶச்ச²த³ம் ।
மணிபூரம் ஸதா³ பாது த³ஶவர்ணாத்மிகா ஶிவா ॥ 84-29॥
நாபி⁴சக்ரம் ஸதா³ பாது லாகிநீ பத்³மவாஸிநீ ।
நித்யதே³ஶத³லம் பாது பார்வதீ வேத³பாலிநீ ॥ 84-30॥
மஹாருத்³ரேஶ்வரீ பாது பீட²ரூபம் மணிம் மம ।
தேஜோமண்ட³லமாபாது ருத்³ராணீ ஶூலதா⁴ரிணீ ॥ 84-31॥
அப⁴யா ஸர்வதா³ பாது யோக³வித்³யா நிதம்ப³கம் ।
நிதம்பா³தா⁴ரசக்ரம் மே பாது ஶைலம் நிதம்பி³நீம் ॥ 84-32॥
தருணீ மந்த்ரஜாலஸ்தா²வைஷ்ணவீ லிங்க³மண்ட³லம் ।
ஸதா³ பாது ஹாகிநீஶா மஹாவிஷ்ணுஸ்த²லம் மம ॥ 84-33॥
வைஷ்ணவீ லலிதா மாயா ரமாதே³வீ கடிம் மம ।
ஸ்வாதி⁴ஷ்டா²நம் ஸதா³ பாது கு³ஹ்யரூபா ஸரஸ்வதீ ॥ 84-34॥
ப⁴வாநீ ப⁴க³வத்பத்நீ ஶ்மஶாநகாலிகா கு³த³ம் ।
பாது மே ரணமாதங்கீ³ ராகிநீ குலமண்ட³லம் ॥ 84-35॥
வ்யக்தாவ்யக்தஸ்வரூபா மே மூலாதா⁴ரம் ஸதா³ऽவது ।
சதுர்த³லம் சதுர்வர்ணம் பாது மே ஜ்ஞாநகுண்ட³லீ ॥ 84-36॥

தபஸ்விநீ ஸதா³ பாது பாவநீ மூலமாவது ।
ரதிகா க⁴டிகா வேஶ்யா த⁴ரிணீ காமஸுந்த³ரீ ॥ 84-37॥
வஹ்நிகாந்தா ஸதா³ பாது மமோருயுக³ளம் ஸதா³ ।
உல்காமுகீ² க்ஷேத்ரஸித்³தா⁴ ஜங்கா⁴யுக்³மம் ஸதா³ऽவது ॥ 84-38॥
பா³லாமுகீ² பாது ஸம்பத்ப்ரதா³ஶ்ரீகுலபை⁴ரவீ ।
பாதா³ம்பு³ஜத்³வயம் பாது ஸர்வாங்க³ம் பரஹாகிநீ ॥ 84-39॥
மத³நா மேதி³நீ த⁴ந்யா சாமுண்டா³முண்ட³மாலிநீ ।
ரமா காமகலா ஜ்யேஷ்டா² ததா²ஜ்ஞா ரதிஸுந்த³ரீ ॥ 84-40॥
மநோயோகா³ஸதா³ பாது நிர்மலா விமலாமலா ।
காஞ்சநீ ப³க³லா ராத்ரி: பஞ்சமீ ரதிஸுந்த³ரீ ॥ 84-41॥
ஸர்வத்ர ஸர்வதா³ பாது யோகா³த்³யா ப்ரேமகாதரா ।
பர்வதே விபிநே ஶூந்யே ரணே கோ⁴ரதரே ப⁴வே ॥ 84-42॥
ஶ்மஶாநவாஸிநீ பாது ஸர்வவாஹநவாஹநா ।
ஸர்வாஸ்த்ரதா⁴ரிணீ பாது பஞ்சமீ பஞ்சமப்ரியா ॥ 84-43॥
சதுர்பு⁴ஜா ஸதா³ பாது ஹாகிநீ தே³ஹதே³வதா ।
ஸஹஸ்ராயுதகோடீந்து³வத³நா பரமேஶ்வரீ ॥ 84-44॥
யோகி³நீபி:⁴ ஸதா³ பாது ஸர்வதே³ஶே து ஸர்வதா³ ।
அநந்தா ஸர்வதா³ பாது மஹாவிக்⁴நவிநாஶிநீ ॥ 84-45॥
ஜலே சாநலக³ர்தே வா வ்யாதி⁴பீ⁴தௌ ரிபோர்ப⁴யே ।
வ்யாக்⁴ரபீ⁴தௌ சௌரபீ⁴தௌ மஹோந்மாத³ப⁴யாதி³ஷு ॥ 84-46॥
க்³ரஹபீ⁴தௌ தே³வபீ⁴தௌ தா³நவாத்³ரிப⁴யேஷு ச ।
அப⁴யா நிர்ப⁴யா பீ⁴திஹாரிணீ ப⁴யநாஶிநீ ॥ 84-47॥
மஹாபீ⁴மா ப⁴த்³ரகாலீ பை⁴ரவீ மாரகாமலா ।
மஹாபூ⁴தேஶ்வரீ மாதா ஜக³த்³தா⁴த்ரீ ஸதா³ऽவது ॥ 84-48॥
ஸர்வதே³ஶே ஸர்வபீடே² மாத்ரு’கா பாது நித்யஶ: ।
இத்யேதத் கவசம் ஸர்வஸித்³தி⁴த³ம் து:³க²நாஶநம் ॥ 84-49॥
கதி²தம் தவ யத்நேந மஹாகால ப்ரபோ⁴ !ஹர ।

ய: படே²த் ப்ராதருத்தா²ய கவசம் தே³வது³ர்லப⁴ம் ॥ 84-50॥
ஸ ப⁴வேத் காலஜேதாऽபி ஸ தே³வோ ந து மாநுஷ: ।
த்⁴யாநாத்மா ஸாத⁴க:ஶ்ரீமாந் பரமாத்மா ப⁴வேத் ஸ்வயம் ॥ 84-51॥
ஆஜ்ஞாபத்³மே ஸ்தி²ரோ பூ⁴த்வா நித்யோ ப⁴வதி நிஶ்சிதம் ।
அகாலம்ரு’த்யுஹரணம் ஸம்ஸாரார்ணவதாரணம் ॥ 84-52॥
கவசம் தே³வதே³வேஶ சாநந்த³ஸாரமங்க³ளம் ।
ய: படே²த³திப⁴க்த்யா ச ஜீவந்முக்தோ ப⁴வேத்³ த்⁴ருவம் ॥ 84-53॥
சதுர்விதா⁴ முக்திமாலா தத்³க³லே ஸம்ஸ்தி²ரா த்⁴ருவம் ।
ப⁴வந்தி யோக³முக்²யாநாம் கு³ருர்வேதா³ந்தபாரக:³ ॥ 84-54॥
ஸர்வஶாஸ்த்ரார்த²வேத்தா ஸ்யாத்³ யாமலார்த²ஜ்ஞ ஈஶ்வர: ।
ஶாந்திம் வித்³யாம் ப்ரதிஷ்டா²ஞ்ச நிவ்ரு’த்திம் ப்ராப்ய நிர்மல: ॥ 84-55॥
யோகா³த்மா சேஶ்வரத்வம் ஹி ப்ராப்நோதி நாத்ர ஸம்ஶய: ।
குஜே வா ஶநிவாரே வா ஸங்க்ராந்த்யாம் ரவிவாஸரே ॥ 84-56॥
அமாவாஸ்யாஸு ரிக்தாயாம் தா⁴ரயேத் கவசம் ஶுப⁴ம் ।
புருஷோ த³க்ஷிணே ஹஸ்தே வாமா வாமபு⁴ஜே ததா² ॥ 84-57॥
ஸர்வஸித்³தி⁴மவாப்நோதி யத்³யந்மநஸி வர்ததே ।
கோ³ரோசநாகுங்குமேந சாலக்தேந விலிக்²ய ச ॥ 84-58॥
அவஶ்யம் ஸித்³தி⁴மாப்நோதி ஹாகிநீயோக³ஜாபத: ॥ 84-59॥
இதி ஶ்ரீருத்³ரயாமலே உத்தரதந்த்ரே மஹாதந்த்ரோத்³தீ³பநே ஸித்³த⁴மந்த்ரப்ரகரணே
பை⁴ரவீபை⁴ரவஸம்வாதே³ஹாகிநீகவசம் நாம சதுரஶீதிதம: படல: ॥ 84॥

The numbers correspond to paTala and verse numbers from

Rudrayamala uttaratantra.

